
Bələdiyyə seçkilərini 
51 min 737 müşahidəçi izləyəcək

Ölkəmizdə bələdiyyələrin 
yaranması, formalaşması və 
hüquqi bazası ulu öndər Heydər 
Əliyevin adı ilə bağlıdır. Ümum-
milli liderin müstəqil Azərbaycana 
rəhbərliyi dövründə demokra-
tik ənənələr tam formalaşmış, 
bütün azadlıqlar təmin olunmuş 
və ölkəmizin beynəlxalq aləmə 

inteqrasiyası yolunda qətiyyətli 
addımlar atılmışdır. Məhz həmin 
dövrdə Azərbaycanda səmərəli 
yerli özünüidarəetmə sistemi-
nin formalaşması istiqamətində 
qətiyyətli addımlar atılmışdır. 
1995-ci noyabrın 12-də qəbul 
edilən Azərbaycan Respublika-
sının Konstitusiyasında ilk dəfə 

olaraq bələdiyyələrin hüquqi 
statusu qanun çərçivəsində 
müəyyənləşdirilib. 

Azərbaycanın müstəqilik 
tarixinə mühüm hadisə kimi 
daxil olan bu əhəmiyyətli 
gündən sonra, 1999-cu ilin 
 dekabrında ilk bələdiyyə 
seçkilərinin keçirilməsinə start 
verildi. Bununla da ulu öndərin 
siyasi uzaqgörənliyi, həmçinin 
idarəetmədəki zəngin təcrübəsi 
sayəsində dövlət quruculuğu 
sahəsində aparılan islahatlar 
nəticəsində və Avropa Şurası-
nın təklifləri nəzərə alınmaqla 
ölkəmizdə bələdiyyə institutu 
yaradıldı. Ölkəmizdə ilk dəfə 
keçirilən bələdiyyə seçkilərini 
demokratiyanın təzahürü kimi 
qiymətləndirən, bu sistemin 
fəaliyyətinə münasibət bildirən ulu 
öndərin müdrik kəlamlarını xatır-
latmaq yerinə düşərdi: “Bələdiyyə 
seçkiləri Azərbaycanda ilk dəfə 
keçirilir. Bələdiyyələrin ya-
ranması və onlara seçkilərin 
keçirilməsi haqqında 1995-ci ildə 
müstəqil Azərbaycanın qəbul 
etdiyi ilk Konstitusiyada müvafiq 
müddəallar öz əksini tapıbdır. 
Buna görə də bələdiyyələrin təşkil 
olunması və onun üçün seçkilərin 
keçirilməsi öncə Azərbaycan 
Konstitusiyasının əsasındadır və 
Konstitusiyanın müddəalarının 
həyata keçirilməsini göstərir”. 

Ötən illər ərzində yerli 
özünüidarəetmə orqanlarının 
fəaliyyəti ilə əlaqədar beynəlxalq 
standartlara uyğun qanunlar 
qəbul olunmuş, bu təsisatın 
getdikcə təkmilləşdirilməsi, 
ictimai-siyasi həyatın aparıcı 
institutlarından birinə çevrilməsi 
üçün mühüm əhəmiyyətli tədbirlər 
həyata keçirilmişdir. Ölkəmizdə 
bələdiyyə institutunun inkişaf 
etdirilməsi məqsədi ilə mühüm 
qanunvericilik bazası formalaş-
dırılmış, bələdiyyələrin statusu, 
qulluğunun təşkili, maliyyəsinin 
əsasları və digər sahələri əhatə 
edən çoxsaylı qanunlar qəbul 

olunmuş və onların səmərəli 
fəaliyyəti üçün dövlət tərəfindən 
hər cür şərait yaradılmışdır. Belə 
ki, bələdiyyələrin fəaliyyətini 
tənzimləyən “Bələdiyyələrin 
statusu haqqında”, “Bələdiyyə 
üzvünün statusu haqqında”, 
“Bələdiyyələrin nümunəvi 
Nizamnaməsinin təsdiq edilməsi 
haqqında”, “Bələdiyyə qullu-
ğu haqqında”, “Bələdiyyələrin 
əraziləri və torpaqları haqqında”, 
“Bələdiyyələrin maliyyəsinin 
əsasları haqqında”, “Yerli 
(bələdiyyə) vergi və ödənişlər 
haqqında”, “Bələdiyyə 
mülkiyyətinə əmlakın verilməsi 
haqqında” qanunlar və digər 
əhəmiyyətli hüquqi aktlar qəbul 
olunmuş, Azərbaycan Res-
publikasının Torpaq, Su, Mülki, 
Seçki, Vergilər, İnzibati Xətalar 
məcəllələrinə bələdiyyələrlə 
bağlı müvafiq müddəalar daxil 
 edilmişdir.

Qəbul olunmuş qanunlarda 
yerli özünüidarəetmənin çox mü-
hüm məsələləri – yerli büdcənin 
formalaşdırılması, təsdiqi və 
icrası, yerli vergi və ödənişlərin 
müəyyən edilməsi, yerli sosial 
müdafiə, yerli iqtisadi, ekoloji 
proqramların işlənib hazırlanma-
sı və reallaşdırılması, mülkiyyət 
münasibətlərinin formalaşdırıl-
ması, ərazi və digər məsələlər öz 
əksini tapmışdır.

Bu illər ərzində qabaqcıl 
beynəlxalq təcrübənin öyrənilməsi 
və bundan yetərincə yararlanma-
ğımız nəticəsində xeyli təcrübə 
toplanmış və Azərbaycanda yerli 
özünüidarəetmə orqanları tam 
formalaşmışdır. Bu sahədə qəbul 
olunan qanunlar beynəlxalq 
təşkilatların istəklərinə uyğun-
laşdırılmışdır. Bunlarla yanaşı, 
bələdiyyələrin iqtisadi imkanları-
nın, həmçinin cəmiyyətə və icti-
mai-siyasi həyata təsirinin artırıl-
ması istiqamətində zəruri tədbirlər 
həyata keçirilmişdir. Ötən illər 
ərzində, həmçinin Milli Məclisdə 
mütəmadi olaraq bələdiyyələrin 

statusunun genişləndirilməsi, 
səlahiyyətlərinin artırılması ilə 
bağlı qanun layihələri müzakirə 
olunmuş və qəbul edilmişdir. 
Bu qanunvericilik aktları yerli 
özünüidarəetmə orqanlarının 
fəaliyyətinin daha yaxşı təşkil 
olunmasında və nüfuzunun 
artmasında müstəsna rol oy-
namışdır. Artıq bələdiyyə insti-
tutu tam formalaşmış, ölkənin 
şəhər, qəsəbə və kəndlərində 
vətəndaşlarımızın rifahı naminə 
sosial-iqtisadi inkişafın təmin 
olunmasında fəal iştirak edən 
yerli özünüidarəetmə sistemi 
bərqərar edilmişdir.

Hazırda ölkəmiz daha bir 
bələdiyyə seçkisi ərəfəsindədidr. 
Məlum olduğu kimi, seçkilər hər 
bir ölkənin demokratik prinsiplərə 
nə dərəcədə malik olduğunun 
göstəricisidir. Bu baxımdan, 
Azərbaycanda keçirilən seçkilər 
həm ölkədə, həm də beynəlxalq 
aləmdə yüksək qiymətləndirilir. 
Bunu seçki prosesini izləmiş çox-
saylı beynəlxalq müşahidəçilərin 
rəyləri də təsdiqləyir. Azərbaycan 
Respublikasının Konstitusiya-
sı, Seçki Məcəlləsi və bir sıra 
digər normativ hüquqi aktlar, 
həmçinin Mərkəzi Seçki Komis-
siyasında qəbul olunan təlimatlar 
və qərarlar seçki prosesinin 
qanunlar çərçivəsində – şəffaf 
keçirilməsinin təmin edilməsinə 
yönəldilib.

Dünyada baş verən 
münaqişələr, qarşıdurmalar, 
miqrant axını, habelə müxtəlif 
siyasi, iqtisadi proseslər seçkilərin 
normal keçirilməsinə, təbii 
ki, öz mənfi təsirini göstərir. 
Azərbaycanda isə sabitlik hökm 
sürür, cəmiyyətimiz sabit şəkildə 
inkişaf edir. Bu da seçki pro-
sesinin şəffaf və demokratik 
keçirilməsi üçün zəmin yaradır.

Ölkədə fəaliyyət göstərən 
bütün seçki komissiyalarının 
fəaliyyətinin Seçki Məcəlləsinin 
tələbinə uyğun təmin edilməsi 
üçün lazımi şərait yaradılıb. Seçki 

Məcəlləsinin qarşıya qoydu-
ğu vəzifələrin layiqincə yerinə 
yetirilməsi indiyədək keçirilən 
seçkilərin nəticələrində də özünü 
büruzə verir. Həm dairə, həm 
də məntəqə seçki komissiyala-
rının normal fəaliyyəti üçün hər 
cür şərait yaradılıb. Ölkəmizdə 
vətəndaş həmrəyliyinin möv-
cudluğu, demokratik prinsiplərin 
bərqərar olması, ictimai-siyasi 
sabitliyin təmin edilməsi, qazanı-
lan nailiyyətlər seçkidən-seçkiyə 
seçicilərin fəallığının artması ilə 
müşahidə olunur. 

Seçkiöncəsi MSK tərəfindən 
təşkil olunan seminar-
müşavirələr, treninqlər və digər 
maarifləndirmə tədbirləri hər dəfə 
prezident, parlament, bələdiyyə 
seçkilərinin, referendumun 
keçirilməsini keyfiyyətcə daha 
üstün səviyyəyə yüksəldir. 

Artıq seçki məntəqələrində 
seçicilərin rahat, sərbəst, 
şəffaf şəraitdə səs vermələri, 
müşahidələrin aparılması 
üçün hər cür şərait yaradı-
lıb. Azərbaycanda hər dəfə 
seçkilərin şəffaf və demok-
ratik prinsiplər əsasında 
keçirilməsində Prezident İlham 
Əliyevin siyasi iradəsi çox 
böyük rol oynayır. Dövlətimizin 
başçısı seçkilərdə şəffaflığın 
təmini ilə bağlı mərkəzi və yerli 
icra hakimiyyəti orqanlarının 
qarşısında çox ciddi vəzifələr 
qoyub. Bütün bunlar dekabrın 
23-də keçiriləcək bələdiyyə 
seçkilərinin demokratik şəraitdə 
başa çatması üçün hüquqi baza 
yaradıb. 

Əliqismət BƏDƏLOV, 
“Xalq qəzeti”

Biz Azərbaycanda tam müstəqil yerli 
özünüidaretmə orqanları yaradırıq. Bu, həm demok-
ratiyanın inkişafı deməkdir, eyni zamanda, ölkəni 
idarə etməkdə vətəndaşlarımıza imkanlar yaranma-
sının göstəricisidir... Yerli idarəetmə orqanları isə 
yerlərdə onların səlahiyyətləri çərçivəsində çox iş görə 
bilərlər. Bələdiyyələr dövlətin də gördüyü işlərin bö-
yük bir hissəsini öz üzərlərinə götürəcək, dövlətin də 
yükünü müəyyən qədər yüngülləşdirəcəklər. Ona görə 
bələdiyyələrin seçilməsi, onların təşkil edilməsi, gələcək 
fəaliyyəti bizim cəmiyyətimiz üçün, dövlətimiz üçün və 
hər bir vətəndaş üçün çox vacibdir.

Heydər ƏLİYEV  
Ümummilli lider

Builki seçkilərdəki fəallıq, seçkiyə qatılan  siyasi 
partiyaların, həmçinin müşahidəçilərin sayı 
 seçkinin gərgin mübarizə  şəraitndə keçəcəyindən 
xəbər verir. Mərkəzi Seçki Komissiyasının son 

məlumatında bildirilir ki, bələdiyyə seçkilərini 51 min 737 
müşahidəçi izləyəcək. Bunlardan 1511 nəfəri bələdiyyə 
seçkiləri ilə əlaqədar respublikanın seçki keçirilən bütün 
dairələrində müşahidə aparılması üçün MSK-da, 50 min 226 
nəfər isə dairə seçki komissiyalarında qeydiyyata alınıb. 
Artıq bütün seçki məntəqələrində hazırlıq işləri, demək 
olar ki, tam  başa çatdırılıb.  Bu seçkilərin də şəffaf, azad 
və ədalətli keçirilməsi üçün bütün imkanlardan istifadə 
olunub.   Məlum olduğu kimi, bu il Azərbaycanda bələdiyyə 
 institutunun yaradılmasının  20-ci ili tamam olur.  Bu 
seçkilər yubiley ilinə layiqli töhfə olacaq. 

Dairə seçki komissiyasının 
sədri Hüseynqulu Əliəsgərov 
bizimlə söhbətində bildirdi:

– Mərkəzi Seçki Komissiyasının 
qərarı ilə dekabrın 23-nə təyin edilmiş 
növbəti bələdiyyə seçkilərinin azad, 
ədalətli və şəffaf keçirilməsi üçün 
dairə seçki komissiyası üzvləri tam 
səfərbər olunmuşlar. Artıq seçici 
siyahıları dəqiqləşdirilmiş, normativ-
hüquqi bazanın təkmilləşdirilməsi, 
seçicilər də daxil olmaqla, bütün seçki 
subyektlərinin maarifləndirilməsi, 
seçici siyahılarının məntəqə seçki 
komissiyalarında müvafiq yerdən asıl-
ması, həmçinin seçki məntəqələrinin 
lazımi avadanlıqlarla təmin edilməsi 
prosesi başa çatıb. 

Bələdiyyə üzvlüyünə namizədliyi 
qeydə alınanların təbliğat və təşviqat 
kampaniyalarının aparılması üçün 
hər birinə eyni şərait yaradılıb. 

Seçki məntəqələrinin yaxınlığında 
quraşdırılımış lövhələrdə namizədlər 
heç bir problemlə qarşılaşmadan 
özlərinin və təmsil olunduqları siyasi 
qurumların təbliğat plakatlarını asa 
bilirlər. Namizədlərə bərabər şərtlərə 
əsaslanan seçkiqabağı təşviqat 
imkanı, müşahidəçilər və kütləvi infor-
masiya vasitələri nümayəndələrinin 
sərbəst fəaliyyəti üçün tam azad və 
maneəsiz şərait yaradılıb. 

Bu seçkidə də barmaqların 
gözlə görünməyən mürəkkəblə 
işarələnməsindən istifadə edəcəyik. 
Bundan əlavə dairə üzrə fəaliyyət 
göstərəcək 37 seçki məntəqəsinin 
10-da veb-kameralar quraşdırılıb. 
Seçki məntəqələrinə müraciət edən 
xəstələrin səs vermələri üçün daşınan 
qutular onların yaşadıqları mənzillərə 
aparılacaq. Dairə üzrə səs verəcək 51 
min 430 seçiciyə bildirişlərin vaxtında 

çatdırılması üçün hazırlıq işləri başa 
çatıb. Onlardan 357 nəfəri ilk dəfə 
səs verəcək. Seçki zamanı hər hansı 
bir problemin yaranmaması üçün 
seçki məntəqələri MSK tərəfindən 
hazırlanmış təlimatlarla təmin olunub. 
Namizədliyi qeydə alınmış 49 nəfərin 
təbliğat-təşviqat kampaniyası zamanı 
bu vaxta qədər heç bir insident qeydə 
alınmayıb və bu barədə şikayət 
daxil olmayıb. Bu vaxta qədər 137 
yerli müşahidəçi qeydə alınıb. Onlar 
müxtəlif siyasi partiyaları, birlikləri 
təmsil edirlər. Seçkinin gedişini 
izləyəcək müstəqil müşahidəçilər 

də qeydiyyatdan keçiblər. Həm 
bələdiyyəyə namizədlərin, həm də 
yerli müşahidəçilərin qeydə alın-
masında heç bir problem olmayıb. 
Onu da qeyd edim ki, bu il seçkiyə 
bir neçə partiyadan namizəd qeydə 
alınıb.

 Bütün tədbirlərimiz MSK-nın 
hazırlayıb təsdiq etdiyi Təqvim Pla-
nına əsasən həyata keçirilir. Seçki 

zamanı qarşıya çıxan problemlər, 
ərizə və şikayətlərin qəbulu, adları 
səsvermə siyahısında olmayanların 
seçici siyahısına salınması və digər 
qaydalar barəsində maarifləndirmə 
tədbirlərində ətraflı məlumat verilib. 

Bu seçkilərin də yüksək səviyyədə 
keçirilməsi üçün biz də bütün imkan-
larımızı səfərbər etmişik.

Hazırladı:  
M.MÜKƏRRƏMOĞLU,  

“Xalq qəzeti”

Bələdiyyə seçkilərinə 
hazırlıq yekunlaşmışdır

Artıq ölkəmizin həyatında əhəmiyyətli yeri olan bələdiyyə 
seçkilərinə hazırlıq yekunlaşmışdır. Yerli özünüidarəetmə orqan-
larının yenidən formalaşdırılmasında mühüm yer tutacaq növbəti 
bələdiyyə seçkilərinin də demokratik, azad, ədalətli, şəffaf və 
beynəlxalq standartlara uyğun keçiriləcəyi şübhəsizdir. Bunu seçki 
dairə və məntəqələrində hazırlıq işlərinin yüksək səviyyədə təşkili 
də təsdiq edir. Hazırlıq işlərinin vəziyyətini öyrənmək üçün 26 saylı 
Sabunçu birinci dairə seçki komissiyasında olduq. 

Daxili işlər orqanları bələdiyyə seçkiləri ilə 
əlaqədar gücləndirilmiş iş rejiminə keçəcək

 � Azərbaycan Respublikasının Daxili İşlər naziri, general-polkovnik 
Vilayət Eyvazov bu il dekabrın 23-də keçiriləcək bələdiyyə seçkiləri ilə 
əlaqədar asayişin mühafizəsi üzrə əlavə tədbirlərə dair əmr imzalayıb. 

Daxili İşlər Nazirliyinin mətbuat 
xidmətindən AZƏRTAC-a bildiriblər ki, 
əmrə əsasən, bələdiyyə seçkilərinin yüksək 
təhlükəsizlik şəraitində keçməsi məqsədilə 
respublikanın daxili işlər orqanları dekabrın 
22-dən 25-dək gücləndirilmiş iş rejimində 
xidmət aparacaq. Seçki günü ictimai asayişin 
təmin edilməsi ilə əlaqədar olaraq post-patrul 
xidməti naryadlarının sayı artırılacaq.

Əmrdə qeyd olunur ki, Azərbaycan 
Respublikası Seçki Məcəlləsinin 104-14-

cü maddəsinə əsasən, səsvermədə seçici 
kimi iştiraketmə halları istisna olunmaqla, 
polis əməkdaşının səsvermə zamanı seçki 
məntəqəsində olması qadağan edilir. Xüsusi 
geyim formasında olan polis əməkdaşı seçki 
məntəqəsinə yalnız məntəqə seçki komissi-
yasının qərarı və məntəqə seçki komissiyası 
sədrinin dəvəti əsasında ictimai asayişin 
bərpası məqsədilə daxil ola bilər və asayiş 
bərpa olunduqdan sonra məntəqəni dərhal 
tərk etməlidir. 

Yeni parlament ölkənin siyasi 
həyatında yeni nəfəs olacaq

Parlamentin yeniləşməsi 
kursu və köhnə məmurların 
dəyişdirilməsi, şübhəsiz ki, 
ölkənin siyasi həyatına yeni 
nəfəs gətirəcək. Müxtəlif 
vəzifələrə irəli çəkilmiş, 
eləcə də demokratik seçim 
şəraitində parlamentə 
düşəcək gənc siyasətçilər 
yeni baxış, yeni təfəkkür 
tərzi sərgiləyəcək, dün-
yadakı proseslərə daha 
müasir nəzərlərlə baxa-
caq, Prezidentin qarşıya 
qoyduğu məqsədlərə nail 
olmaq və dövlət siyasətini 
düzgün planlaşdırmaq 
üçün səmərəli qərarlar 
verəcəklər. Hər halda, 
bu islahatları həyata 
keçirməkdə Prezidentin 

məqsədi yeniliyin, müasir-
liyin bütün ölkə həyatında 
özünə yer tapmasıdır. Elə 
ölkə ictimaiyyətinin isla-
hatlardan gözləntiləri də 
bundan ibarətdir.

İnanırıq ki, qanunverci-
lik sahəsində baş verəcək 
dəyişikliklər də dövlət 
başçısının və xalqımızın 
ümidlərini doğruldacaq. 
Parlamentə daha gənc, 
sağlam əqidəli, xalqın 
qayğı və ehtiyaclarını daha 
yaxşı anlayan insanlar 
seçiləcəklər. Bu məsələdə, 
şübhəsiz ki, xalq özü də 
maraqlıdır.  

Bir qədər əvvəl  ATƏT 
Parlament Assambleya-
sının prezidenti Giorgi 

Sereteli də Tbilisidə 
jurnalistlərə açıqla-
masında bildirmişdi 
ki, “Azərbaycanda 
aparılan islahatlar, 
gənclərin siyasi arena-
ya daxil olması böyük 
əhəmiyyət kəsb edir. 
Azərbaycan rəhbərliyi 
reallaşdırdığı islahatlar 
və dəyişikliklərlə demok-
ratik prinsiplərə sadiq-

liyini nümayiş etdirir. Bu 
dəyişikliklər, ilk növbədə, 
Azərbaycan xalqının ma-
raqlarına cavab verməsi 
ilə diqqət çəkir. İslahatlar 
deməyə əsas verir ki, 
Azərbaycanda seçiləcək 
yeni parlament daha enerji-
li və daha fəal olacaq”.

Biz də əminik ki, Prezi-
dentin ortaya qoyduğu si-
yasi iradə islahatların sona 
qədər ədalətli və prinsipial 
şəkildə aparılmasına imkan 
verəcək. Yeni parlament 
seçkiləri də tam demokratik 
və şəffaf şəkildə həyata 
keçiriləcək.

Ağamir CAVAD,   
AYB Lənkəran şöbəsinin  

məsul əməkdaşı

Azərbaycan yeni par-
lament seçkilərinə 
hazırlaşır. Artıq qeyd 

etdiyimiz kimi, Milli Məclisə 
seçkilərin keçirilməsi 
ölkədə Prezident İlham 
Əliyev tərəfindən irəli 
 sürülmüş islahatların 
məntiqi davamıdır. 

B İ L D İ R İ Ş

noyabr 2019-cu il tarixli 
nömrəsində Azərbaycan 
Respublikasının Dövlət 
Turizm Agentliyi tərəfindən 
mətbuatda təbliğat 
fəaliyyətinin idarə edilməsi, 
monitorinqi, hesabatla-
rın hazırlanması və digər 
zəruri tədbirlərin həyata 
keçirilməsi xidmətlərinin 
satın alınması məqsədilə 
dərc olunmuş satınalma 
proseduru ləğv edilir. 

Tender komissiyası 

Azərbaycanda sərnişinlərin ən çox 
istifadə etdikləri nəqliyyat vasitələri

 �  2019-cu ilin 
yanvar-noyabr aylarında 
Azərbaycanda nəqliyyatçılar 
1 milyard 856,2 milyon nəfərə 
və ya 2018-ci ilin eyni dövrü 
ilə müqayisədə 2,5 faiz çox 
sərnişinə xidmət göstəriblər.

Sərnişinlərin 88,1 faizi avtomobil 
nəqliyyatı, 11,5 faizi metro, qalan 
hissəsi isə digər nəqliyyat növləri ilə 
daşınıb.

Dəmir yolu nəqliyyatı ilə 2019-
cu ilin yanvar-noyabr ayları ərzində 
3,7 milyon sərnişin daşınıb, 2018-
ci ilin eyni dövrü ilə müqayisədə 

sərnişin daşınmasında 48,2 faiz artım 
müşahidə olunub.

Dəniz nəqliyyatı növü ilə daşınmış 
sərnişinlərin sayı 2018-ci ilin müvafiq 
dövrünə nisbətən 35,2 faiz artaraq 

19,6 min nəfər olub.
Nəqliyyat sektorunda daşımaların 

həcmində xüsusi çəkisi ən böyük 
olan avtomobil nəqliyyatı ilə 1 milyard 
636,1 milyon sərnişin daşınıb və 
əvvəlki ilin eyni dövrü ilə müqayisədə 
müvafiq olaraq 3 faiz və 2,4 faiz artım 
qeydə alınıb.

Sərnişinlərin 95,9 faizi avto-
bus, 4,1 faizi isə minik taksilərinin 
xidmətlərindən istifadə ediblər.

Metro nəqliyyatının xidmətlərindən 
istifadə etmiş sərnişinlərin sayı 2 faiz 
artaraq 213,9 milyon nəfər olub.

Hava nəqliyyatı ilə 2 milyon 503,2 
min və ya 12,1 faiz çox sərnişin daşı-
nıb, daşımaların 99,9 faizi dövlət, 0,1 
faizi isə özəl müəssisələrə məxsus 
nəqliyyat vasitələri ilə həyata keçirilib.

“Xalq qəzeti”

